
KHUTBAH JUMAAT 
 

“MARHABAN RAMADAN, IBADAH DIGANDAKAN” 
(20 Februari 2026M/ 2 Ramadan 1447H) 

 
 

 هِيْفِ ضَرَـَفوَ ،اكًرَابَمُ ارًهْشَ نَاضَمَرَ لَعَجَ ىْذَِّلا ِِّٰ+ دُمْحَـلْاَ ،ِِّٰ+ دُمْحَـلْاَ
 ،لىَاعَـَتوَ هُنَاحَبْسُ هُدُحمَْأَ .امًيْظِعَ ارًجْأَوَ ايرًْبِكَ لاًضْفَ هِيْفِ َّدعَأَوَ ،مَايَصِّلا
 .هِلِاضَفْإِوَ هِمِاعَـْنإِ لِيْزِجَ ىلَعَ هُرُكُشْأَوَ
 ادًَّمحَـمُ َ^دَيِّسَ َّنأَ دُهَشْأَوَ ،هُلَ كَيرِشَ لاَ هُدَحْوَ اللهُ َّلاإِ هَــٰـلَإِ لاَ نْأَ دُهَشْأَ
 مْلِّسَوَ هِبِحْصَوَ هِلِآ ىٰلَعَوَ دٍَّمحَـمُ َ^دِيِّسَ ىٰلَعَ لِّصَ َّمهُلّٰلاَ .هُلُوسُرَوَ هُدُبْعَ
  .ايرًْثِكَ امًيلِسْتَ
 .نَومُلِسْمُ مْتُـْنأَوَ َّلاإِ َّنتُومُـتَ لاَوَ هِتِاقَـُت َّقحَ اللهَ اوقَُّـتاِ ،اللهِ دَابَعِ ايَـَف ،دُعْـَب اَّمأَ

 

Muslimin yang dirahmati Allah, 
Bertakwalah kepada Allah subhanahu wata'ala dengan sebenar-

benar ketakwaan. Syukurilah nikmat kehidupan dengan taat 

melaksanakan segala perintah Allah subhanahu wata'ala dan 

meninggalkan segala larangan-Nya.  
 

Berikan tumpuan yang sepenuhnya kepada khutbah yang 

disampaikan, hindari perkara-perkara lagha, berbual-bual dan 

berinteraksi dengan telefon bimbit di tangan. Mudah-mudahan kita 

meraih kesempurnaan ganjaran solat Jumaat yang dijanjikan. Pada 

hari ini, khatib akan membicarakan khutbah yang bertajuk, 

"Marhaban Ramadan, Ibadah Digandakan". 

Muslimin yang dirahmati Allah, 
Alhamdulillah, kini, kita sudah berada dalam bulan Ramadan. 

Sebagai seorang muslim, kita sudah tentu merasa gembira dan 

bersyukur dengan kedatangannya. Semoga kita berjaya 

memperolehi pelbagai keistimewaan, keberkatan dan pengampunan 

yang telah disediakan oleh Allah subhanahu wata’ala dalam bulan 

yang mulia ini. Daripada Abu Hurairah radiallahu anhu bahawa 

Rasulullah sallallahu alaihi wasallam bersabda: 

 حُتَفْـُت .هُمَايَصِ مْكُيْلَعَ َّلجَوَ َّزعَُ َّ+ا ضَرَـَف ،كٌرَابَمُ رٌهْشَ نُاضَمَرَ مْكlَُأَ ((
 .ينِطِايََّشلا ةُدَرَمَ هِيفِ ُّلغَـُتوَ ،مِيحِلجَْا بُاوَـْبأَ هِيفِ قُلَغْـُتوَ ءِامََّسلا بُاوَـْبأَ هِيفِ

 )) مَرِحُ دْقَـَف اهَيرَْخَ مَرِحُ نْمَ ،رٍهْشَ فِلْأَ نْمِ يرٌْخَ ةٌلَْـيلَ هِيفِ َِِّ+
 

Maksudnya: Telah datang kepada kamu bulan Ramadan yang 

merupakan bulan yang diberkati. Allah telah memfardukan ke atas 

kamu untuk berpuasa di dalamnya. Pada bulan ini dibuka pintu-pintu 

langit dan ditutup pintu-pintu neraka, serta dirantai syaitan-syaitan 

yang jahat. Pada bulan ini terdapat satu malam yang lebih baik 

daripada seribu bulan. Sesiapa yang terhalang daripada 

mendapatkan kebaikan malam itu sesungguhnya dia telah terhalang 

(daripada rahmat Allah). 
(Hadis riwayat Imam an-Nasa'ie) 

 

Imam Ibnu Rajab rahimahullah dalam kitabnya Lato'if al-Ma'arif 

ketika menjelaskan hadis tadi menyatakan bahawa Nabi sallallahu 

alaihi wasallam memberikan khabar gembira kepada para 

sahabatnya dengan ketibaan bulan Ramadan. Sheikh Mulla 'Ali al-

Qari rahimahullah pula dalam kitabnya Mirqat al-Mafatih 

menjelaskan bahawa hadis tadi merupakan asal bagi ucapan tahniah 

(antara satu sama lain dalam kalangan orang Islam) yang menjadi 

budaya pada awal bulan-bulan yang diberkati. 
 

Muslimin yang dirahmati Allah, 
Tonggak ibadah pada bulan Ramadan ialah ibadah puasa, iaitu 

menahan diri bukan sahaja daripada makan dan minum bahkan 

daripada segala perkara maksiat dan perkara yang membatalkan 

puasa bermula daripada terbit fajar (masuk waktu solat fardu subuh) 

hingga terbenam matahari (masuk waktu solat fardu maghrib) dan 

disertai dengan niat.  
 

Perlu diingatkan agar kita tidak lupa untuk berniat puasa Ramadan 

pada setiap malam bagi memastikan ibadah puasa kita sah. 

Daripada Saidatina Hafsah radiallahu anha bahawa Rasulullah 

sallallahu alaihi wasallam telah bersabda : 

 )) هُلَ مَايَصِ لاَفَ رِجْفَلْا لَبْـَق مَايَصِّلا عِمِيجُْ لمَْ نْمَ ((

Maksudnya: Sesiapa yang tidak berniat puasa sebelum fajar, maka 

tidak ada puasa baginya. 
(Hadis riwayat Imam at-Tirmizi) 

 

Imam al-Ghazali rahimahullah dalam kitabnya Ihya' Ulumiddin 

mengkategorikan orang yang berpuasa itu kepada tiga kategori: 

Pertama: Puasa kategori awam. Puasa sekadar menahan diri 

daripada melakukan segala perkara yang membatalkan puasa.  
 

Kedua: Puasa kategori khusus. Puasa yang bukan sekadar 

menghindarkan diri daripada segala perbuatan yang membatalkan 

puasa malah menjaga pendengaran, penglihatan, lidah, tangan, kaki 

dan seluruh anggota badan daripada dosa. Inilah puasa orang yang 
soleh. 
 

Ketiga: Puasa kategori paling khusus. Iaitu puasa hati daripada 

urusan yang remeh dan duniawi, serta menghindari segala perkara 

selain Allah subhanahu wata'ala secara total. Ini merupakan 

tingkatan puasa para Nabi alaihimussalam, siddiqin dan muqarrabin. 
 

Justeru, marilah kita berusaha melaksanakan ibadah puasa kita 

dengan sempurna sekurang-kurang mencapai puasa kategori 

khusus agar berpeluang untuk memperolehi ganjaran pahala 

daripada Allah subhanahu wata'ala. Abu Hurairah radiallahu anhu 

meriwayatkan bahawa Rasulullah sallallahu alaihi wasallam telah 

bersabda: 

 ةِئَامِ عِبْسَ لىَإِ الهَِاثَمْأَ رِشْعَبِ ةُنَسَحَـلْا هُلَ فُعَاضَيُ مَدَآ نِبْا لِمَعَ ُّلكُ ((
 )) هِبِ يزِجْأَ َ^أَوَ ليِ هَُّنإِفَ مَوَّْصلا َّلاإِ هُنَاحَبْسُُ َّ+ا لَاقَ .فٍعْضِ

Maksudnya: Semua amalan anak Adam akan dilipatgandakan 

pahalanya dengan sepuluh kali ganda hinggalah tujuh ratus kali 

ganda. Allah subhanahu wata'ala berfirman "melainkan puasa, maka 

sesungguhnya puasa itu kepunyaan-Ku, dan Aku yang akan  

memberikan balasan dengannya". 
 (Hadis riwayat Imam Ibnu Majah) 

 

Kaum muslimin yang berbahagia, 
Di samping itu, kita juga digalakkan untuk melakukan amalan soleh 

yang lain, antaranya: 
  

Pertama: Qiamullail dengan mendirikan solat sunat tarawih lebih-

lebih lagi secara berjemaah. Abu Zar radiallahu anhu meriwayatkan 

bahawa Rasulullah sallallahu alaihi wasallam bersabda: 

 ))... ةٍلَْـيلَ مُايَقِ هُلَ بَسِحُ فَرِصَنْـَي َّتىحَ مِامَلإِْا عَمَ ىَّلصَ اذَإِ لَجَُّرلا َّنإِ ...((

Maksudnya: ... Sesungguhnya sesiapa yang solat bersama imam 

sehingga imam itu selesai, maka ditetapkan pahala baginya, seperti 

solat sepanjang malam ...  
(Hadis riwayat Imam Abu Daud) 

 

Kedua: Memberi makanan kepada orang yang berpuasa untuk 

berbuka puasa. Daripada Zaid bin Khalid al-Juhaniy radiallahu anhu 

bahawa Rasulullah sallallahu alaihi wasallam telah bersabda: 

 مِئِاَّصلا رِجْأَ نْمِ صُقُْـنـَي لاَ هَُّنأَ يرَْغَ هِرِجْأَ لُثْمِ هُلَ نَاكَ امًئِاصَ رََّطفَ نْمَ ((
 )) ائًْـيشَ

Maksudnya: Sesiapa yang memberikan makanan untuk berbuka 

puasa kepada orang yang berpuasa, maka dia akan mendapatkan 

pahala sebagaimana pahala orang yang berpuasa tanpa  

mengurangi sedikit pun pahala orang yang berpuasa itu.  
(Hadis riwayat Imam at-Tirmizi) 

Ketiga: Bersedekah dan memperbanyakkan bacaan al-Quran. Sifat 

dermawan ini juga merangkumi semua erti sedekah dan semua jenis 

perbuatan baik seperti bermanis muka dan berkata yang baik-baik. 

Abdullah bin Abbas radiallahu anhuma, meriwayatkan : 

 امَ دَوَجْأَ نَاكَوَ ، سِاَّنلا دَوَجْأَ مََّلسَوَ هِيْلَعَ اللهُ ىَّلصَ اللهِ لُوسُرَ نَاكَ
 ةٍلَْـيلَ لِّكُ فيِ هُاقَلْـَي لُيبرِْجِ نَاكَوَ ، لُيبرِْجِ هُاقَلْـَي ينَحِ نَاضَمَرَ فيِ نُوكُيَ
 هِيْلَعَ َُّ+ا ىَّلصَ َِّ+ا لُوسُرَلَـَف : لَاقَ ، نَآرْقُلْا هُسُرِادَيُـَف , نَاضَمَرَ نْمِ
 ةِلَسَرْمُلْا حِيرِّلا نَمِ يرِْلخَِْ� دُوَجْأَ مََّلسَوَ

Maksudnya: Rasulullah sallallahu alaihi wasallam adalah orang 

yang paling pemurah. Baginda lebih pemurah lagi pada bulan 

Ramadan ketika Jibril menemuinya. Dan Jibril menemuinya pada 

setiap malam bulan Ramadan untuk bertadarus al-Qur`an 

dengannya. Baginda pada ketika itu lebih pemurah dalam memberi 

kebaikan berbanding dengan angin yang berhembus. 
(Hadis riwayat Imam al-Bukhari dan Imam Muslim) 

 

Dalam hadis yang dibacakan tadi juga menjelaskan bahawa Nabi 

sallallahu alaihi wasallam bertadarus al-Quran bersama Malaikat 

Jibril alaihissalam pada setiap malam bulan Ramadan. 
 

Kaum muslimin yang dirahmati Allah, 
Sangat banyak peluang yang Allah subhanahu wata'ala berikan  

kepada kita tanda kasih-Nya Allah kepada kita. Betulkan niat dan 

lakukan segala amal ibadah dengan ikhlas semata-mata kerana 

Allah subhanahu wata'ala. Ramadan juga merupakan titik penting 

untuk kita melakukan perubahan terbaik buat diri sendiri, ahli 

keluarga dan masyarakat seluruhnya. Jadi jangan disia-siakan walau 

sedetik peluang yang ada untuk meningkatkan amal ibadah dan 

mendapatkan reda Allah subhanahu wata'ala.  
 

Justeru, mengakhiri khutbah pada hari ini, khatib ingin membuat 
beberapa rumusan: 
 

Pertama: Kita hendaklah berusaha melaksanakan ibadah puasa 

dengan sempurna iaitu tingkatan puasa golongan khusus (orang 

soleh). 
 

Kedua: Setiap Mukmin memiliki peluang dalam Bulan Ramadan 

untuk melakukan ibadah-ibadah yang telah disyariatkan seperti 

berpuasa, tarawih, membaca al-Quran dan sebagainya.  
 

Ketiga: Manfaatkan peluang yang dikurniakan oleh Allah subhanahu 

wata'ala ini untuk meningkatkan amal ibadah dan menjauhi larangan-

Nya dalam rangka menggapai redha Allah serta menjadi hamba-Nya 

yang bertakwa. 
 

Marilah kita bersama-sama menghayati firman Allah subhanahu 

wata’ala dalam surah an-Nahl, ayat 97: 

 .مِيْحَِّرلا نِــٰـحمََّْرلا اللهِ مِسْبِ .مِيْجَِّرلا نِاطَيَّْشلا نَمِ ِ+ِ( ذُوْعُاَ
 ۖ ةًبَيِّطَ ةًوٰـَيحَ ۥهَُّنـَييِحْنُلَـَف نٌمِؤْمُ وَهُوَ ىٰثَنأُ وْأَ رٍكَذَ نمِّ احًلِـٰصَ لَمِعَ نْمَ
 )٩٧( نَولُمَعْـَي ا۟ونُاكَ امَ نِسَحَِْ� مهُرَجْأَ مْهَُّـنـَيزِجْنَلَوَ

Maksudnya: Sesiapa yang beramal soleh, dari lelaki atau 

perempuan, sedang ia beriman, maka sesungguhnya Kami akan 

menghidupkan dia dengan kehidupan yang baik; dan sesungguhnya 

kami akan membalas mereka, dengan memberikan pahala yang 

lebih dari apa yang mereka telah kerjakan. 
 

 تَِ�لآْا نَمِ هِيفِ ابمَِ مْكَُّ�إِوَ نىِعَفَـَنوَ ،مِيظِعَلْا نِآرْقُلِْ� مْكُلَوَ ليِ اللهُ كَرََ�
 لُوقُأَ ،ميلِعَلْا عُيمَِّسلا وَهُ هَُّنإِ هُتَوَلاَتِ مْكُنْمِوَ نىِّمِ لََّبقَـَتوَ ،مِيكِلحَا رِكْذِّلاوَ
 تِامَلِسْمُلْاوَ ينَْمِلِسْمُلْا رِئِاسَلِوَ مْكُلَوَ ليِ مَيْظِعَلْا اللهَ رُفِغْـَتسْأَوَ اذَهَ ليِوْـَق
 وَهُ هَُّنإِ هُوْرُفِغْـَتسْافَ ،تِاوَمْلأَْاوَ مْهُْـنمِ ءِايَحْلأَْاَ تِانَمِؤْمُلْاوَ ينَْنِمِؤْمُلْاوَ
  مُيْحَِّرلْا رُوْفُغَلْا

KHUTBAH JUMAAT KEDUA 
_____________________________________________________________ ______________________________________________________________ 

 

 اللهُ َّلاإِ هَــٰـلَإِ لاَ نْأَ دُهَشْأَ .رَمَأَ امَكَ ايرًثِكَ ادًحمَْ ِِّٰ+ دُمْحَـلْاَ .ِِّٰ+ دُمْحَـلْاَ
 لِّصَ َّمهُلّٰلاَ .هُلُوْسُرَوَ هُدُبْعَ ادًَّمحَـمُ َ^دَيِّسَ َّنأَ دُهَشْأَوَ ،هُلَ كَيْرِشَ لاَ هُدَحْوَ
 ،دُعْـَب اَّمأَ .ينَْعِجمَْأَ هِبِاحَصْأَوَ هِلِأٰ ىٰلَعَوَ دٍَّمحَـمُ َ^دِيِّسَ ىٰلَعَ كْرَِ�وَ مْلِّسَوَ
 .نَوْحُلِفْـُت مْكَُّلعَلَ هِتِاقَـُت َّقحَ اللهَ اوقَُّـتاِ ،اللهِ دَابَعِ ايَـَف

 

Kaum muslimin yang dirahmati Allah, 
Pada musim cuaca panas dan hujan yang silih berganti ini, khatib 

menyeru agar kita sentiasa menjaga kesihatan diri dan mematuhi 

nasihat yang diberikan oleh pihak berkuasa dari masa ke masa.  
 

Selain itu, teruslah istiqamah menghidupkan masjid dan surau 

dengan solat fardu berjemaah dan majlis-majlis ilmu. Bimbinglah ahli 

keluarga kita agar tetap menjaga solat lima waktu. 
 

Perkukuhkanlah perpaduan dengan sikap saling menghormati dan 

bekerjasama sesama masyarakat. Pastikan rezeki yang kita perolehi 

adalah halal lagi baik, kerana makanan yang halal adalah sumber 

keberkatan hidup. Daripada Abu Hurairah radiallahu anhu bahawa 

Rasulullah sallallahu alaihi wasallam telah bersabda: 

 )) ... ابًيِّطَ َّلاإِ لُبَقْـَي لاَ بٌيِّطَ ََّ+ا َّنإِ سُاَّنلا اهَُّـيأَ ((

Maksudnya: Wahai manusia! Sesungguhnya Allah itu Maha Baik, 

dan Dia tidak menerima melainkan yang baik.  
(Hadis riwayat Imam Muslim) 

Hidup beragama bukan hanya pada ibadah, tetapi juga dengan 

menjauhi perkara yang memudaratkan. Justeru, hendaklah kita 

menjauhkan diri dan keluarga daripada gejala penyalahgunaan 

dadah, bahan inhalan dan ketum, perjudian dan segala bentuk 

maksiat. Semua ini hanya membawa kepada kehancuran hidup dan 

meruntuhkan masa depan kita dan umat. 
 

Pada hari yang mulia ini juga, perbanyakkanlah selawat ke atas Nabi 

Muhammad sallallahu alaihi wasallam seperti yang diperintahkan 

oleh Allah subhanahu wata'ala dalam Surah al-Ahzab, ayat 56: 

 هِيْلَعَ ا۟وُّلصَ ا۟ونُمَاءَ نَيذَِّلٱ اهَُّـيأَـــٰٓــيَ ۚ بىَِِّّنلٱ ىلَعَ نَوُّلصَيُ ۥهُتَكَئِـٰٓلَمَوَ ََّ+ٱ َّنإِ
 .امًيلِسْتَ ا۟ومُلِّسَوَ

Maksudnya: Sesungguhnya Allah dan malaikat-Nya berselawat 

(memberi segala penghormatan dan kebaikan) kepada Nabi 

(Muhammad sallallahu alaihi wasallam); wahai orang yang beriman, 

berselawatlah kamu kepadanya serta ucapkanlah salam sejahtera 

dengan penghormatan yang sepenuhnya. 
 

 تَيَّْلصَ امَكَ ،دٍَّمحَـمُ َ^دِيِّسَ لِأٰ ىٰلَعَوَ دٍَّمحَـمُ َ^دِيِّسَ ىٰلَعَ لِّصَ َّمهُلّٰلاَ
 دٍَّمحَـمُ َ^دِيِّسَ ىٰلَعَ كْرَِ�وَ ،مَيْهِارَـْبإِ َ^دِيِّسَ لِأٰ ىٰلَعَوَ مَيْهِارَـْبإِ َ^دِيِّسَ ىٰلَعَ
 لِأٰ ىٰلَعَوَ مَيْهِارَـْبإِ َ^دِيِّسَ ىٰلَعَ تَكْرََ� امَكَ ،دٍَّمحَـمُ َ^دِيِّسَ لِأٰ ىٰلَعَوَ
 .دٌيْجِـمَ دٌيْحمَِ كََّنإِ ،ينَْمِلَاعَلْا فيِْ ،مَيْهِارَـْبإِ َ^دِيِّسَ

 رَمَعُوَ رٍكْبَ بيِْأَ انَتِادَاسَ ،ينَْيِّدِهْمَلْا نَيْدِشِاَّرلا ءِافَلَخُـلْا نِعَ َّمهَُّللا ضَرْاوَ
 .نِيْدِّلا مِوْـَي لىَإِ نٍاسَحْإِـبِ مْهُـلَ ينَْعِبِاَّتلاوَ ةِبَاحََّصلا نِعَوَ ،يٍّلِعَوَ نَامَثْعُوَ
 مْهُْـنمِ ءِآيَحْلأَاْ تِانَمِؤْمُلْاوَ ينَْنِمِؤْمُلْاوَ تِامَلِسْمُلْاوَ ينَْمِلِسْمُلْلِ رْفِغْا َّمهُلّٰلاَ
 .تِاجَاحَـلْا يَضِاقَ َ�وَ تِاوَعََّدلا بُيْجِـمُ بٌيْرِقَ عٌيْسمَِ كََّنإِ .تِاوَمْلأَْاوَ

 
Ya Allah, Ya Rahman, Ya Rahim, bantulah saudara-saudara kami 

yang memerlukan bantuan di mana sahaja mereka berada, 

khususnya di bumi Palestin. Kurniakanlah mereka perlindungan, 

keamanan, dan kemenangan dengan rahmat-Mu, wahai Tuhan Yang 

Maha Pengasih. 
 

Ya Allah, Ya Ghaffaar, ampunilah segala dosa-dosa kami, ibu bapa 

kami, keluarga dan guru-guru kami. Limpahkanlah kepada kami 

kesejahteraan dan kebahagiaan di dunia dan di akhirat. 
 

Ya Allah, Kurniakanlah kecemerlangan pendidikan kepada anak-

anak kami dalam apa sahaja bidang yang mereka ceburi. 

Tambahkanlah ilmu dan kemahiran yang bermanfaat kepada 

mereka, suburkanlah jiwa mereka dengan akhlak yang mulia dan 

terpuji. Jadikanlah anak-anak kami pemimpin dalam kalangan orang 

yang bertakwa.  

 

Ya Allah, Kurniakanlah kepada kami kekuatan untuk mengejar 

segala kebaikan yang telah Engkau sediakan dalam bulan Ramadan 

Al-Mubarak ini. Jauhkanlah diri kami daripada godaan nafsu yang 

akan merosakkan proses peribadatan dan perhambaan kami 

kepadaMu sepanjang bulan yang agung ini Ya, Allah. 
 

Ya Allah, Ya Hadi, Ya Ḥakim, berikanlah taufiq dan hidayat-Mu 

kepada kami semua dan juga kepada pemimpin-pemimpin Negara 

kami, khasnya kepada Seri Paduka Baginda Yang di-Pertuan Agong 

Malaysia, dan juga pemimpin-pemimpin negeri kami, khususnya 
Tuan Yang Terutama Yang di-Pertua Negeri Sarawak. 
 

Ya Allah, Ya Ḥafiẓ, Jadikanlah kami umat yang berintegriti, bersatu-

padu, dan umat yang terbilang dalam semua bidang yang kami 

ceburi demi mendukung negara yang maju dan makmur serta 

mendapat perlindungan-Mu, ya Allah. Kekalkanlah perpaduan kami 

atas pegangan Ahli Sunnah Wal Jamaah. Limpahkanlah nikmat 

keselamatan, kesihatan, dan ketenangan, serta lindungilah kami 

daripada segala musibah, wabak dan bala yang tidak diingini. 

 ،ينْمِأٰ .رِاَّنلا بَاذَعَ انَقِوَ ةًنَسَحَ ةِرَخِلآاْ فيِوَ ةًنَسَحَ ايَـْنُّدلا فيِ انَتِأٰ آنََّـبرَ
 .ينَْمِلَاعَلْا َّبرَ َ� ينْمِأٰ
 نِعَ ىٰهَْـنـَيوَ بىَٰرْقُلْا يذِ ءِآتَيإِوَ .نِاسَحْلإِاْوَ لِدْعَلِْ� رُمَُْ± اللهَ َّنإِ .اللهِ دَابَعِ
 مَيْظِعَلْا اللهَ اورُكُذْافَ .نَوْرَُّكذَتَ مْكَُّلعَلَ مْكُظُعِيَ .يِغْـَبلْاوَ رِكَنْمُلْاوَ ءِآشَحْفَلْا
 رُكْذِلَوَ .مْكُطِعْـُي هِلِضْفَ نْمِ هُوْـلُأَسْاوَ .مْكُدْزِيَ هِمِعَنِ ىٰلَعَ هُوْرُكُشْاوَ .مْكُرْكُذْيَ

 .ةَلاََّصلا اومُيْقِأَ .نَوعُـَنصْتَ امَ مُلَعْـَي اللهُوَ .برَُكْأَ اللهِ


